
ქალბატონო ხათუნა,
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ განიხილა საქართველოს საგარეო საქმეთა სამინისტროდან 2019 წლის 14 მაისის N01/19213 და 2019 წლის 14 ივნისის N01/24121 წერილებით მიღებული ინფორმაცია, რომელიც შეეხება გერმანიაში საქართველოს მოქალაქეების კონკრეტულ სფეროებში დასაქმების შესაძლებლობას.
აღვნიშნავთ, რომ დაინტერესებულნი ვართ და მხედველობაში ვიღებთ კომპანიების მიერ შემოთავაზებულ წინადადებას, თუმცა, წერილებში არ არის სრულყოფილი ინფორმაცია საქართველოს მოქალაქეების გერმანიაში დასაქმებისთვის საჭირო სავალდებულო პროცედურების, დასაქმების, გამგზავრების  და სხვა პირობების შესახებ.
ყოველივე ზემოაღნიშნულიდან გამომდინარე, იმისათვის, რომ ჩვენ მოვახდინოთ რეაგირება აღნიშნულ შემოთავაზებებზე, გვესაჭიროება უფრო მეტი ინფორმაცია წარმოდგენილ დამსაქმებლებსა და მათ მიერ შემოთავაზებულ სამუშაოებზე. შესაბამისად, გთხოვთ, უზრუნველყოთ შემდგომი კომუნიკაცია, მათ შორის გერმანიაში საქართველოს საელჩოს ჩართულობით, წერილებში აღნიშნულ დამსაქმებლებთან.
აქვე, დანართის სახით გიგზავნით, ჩვენი სამინისტროს მიერ შემუშავებულ ვაკანსიის შესახებ დამსაქმებლის განაცხადის ფორმას, რომელიც სასურველი ინფორმაციის შეგროვების შესაძლებლობას იძლევა.
ასევე, გთხოვთ, მოგვაწოდოთ დამატებით ინფორმაცია სასოფლო-სამეურნეო სექტორში  იმ სპეციფიკური პირობების შესახებ, რომლებიც შესაძლებელია უკავშირდებოდეს ზემოაღნიშნულ სექტორში განსახორციელებელ სამუშაოებს.
დანართი: 1 დოკუმენტი.

